
              Desember
Jólakveðja frá BV

Stjórn og starfsmenn Búnaðarsamtaka Vesturlands óska bændum og öðrum viðskiptavinum sínum nær og fjær gleðilegra jóla. 
Við þökkum ánægjuleg samskipti á árinu sem er að líða og óskum ykkur farsældar á komandi ári.

Starfsemi á skrifstofu BV um jól og áramót

Skrifstofa Búnaðarsamtaka Vesturlands verður lokuð eftirfarandi daga: 

24. desember – Aðfangadagur
31. desember – Gamlársdagur
Aðra virka daga verður viðvera á skrifstofunni.

Skrifstofa BV á Ísafirði verður lokuð frá og með 21. desember til 3. janúar. 

Þá daga sem lokað er á skrifstofu  verður hægt að ná í Guðmund Sigurðsson framkvæmdastjóra í síma 
892-0659 hafi menn brýnt erindi.

Nautgripasæðingar um jól og áramót

Vinna við nautgripasæðingar verður sem hér segir:

25. desember - Jóladagur -  LOKAÐ.

1. janúar - Nýársdagur  LOKAÐ.
Aðra daga er opið samkvæmt venju.

Hrossarækt – Skýrsluhald

Nú hefur sú breyting orðið á að meirihluti skýrsluhaldara í hrossarækt færir flestar sínar skýrsluhaldsskráningar í gegnum gagnvirka hluta WorldFengs svokallaða „Heimarétt“ og hefur því ekki þörf fyrir útprentun á skýrsluhaldi. Ákveðið hefur verið að senda ekki út skýrsluhald á pappír nema til þeirra sem þess óska sérstaklega. Nokkrar leiðir eru í boði fyrir skýrsluhaldara.
· Þeir sem nota Heimaréttina: Geta fært sitt skýrsluhald þar en geta einnig undir flipanum „skýrsluhald“ prentað út yfirlitsblað, afdrifaskýrslu, folaldaskýrslu og búskýrslu ef vilji er fyrir slíku. 

· Þeir sem þarfnast aðstoðar varðandi Heimaréttina: Leiðbeiningar um notkun Heimaréttar eru undir flipanum „skýrsluhald“ í Heimaréttinni. Fyrir frekari aðstoð vinsamlegast hafið samband við Önnu Guðrúnu, sjá hér neðar. 

· Þeir sem ekki hafa tök á því að prenta út sitt skýrsluhald í gegnum Heimaréttina og vilja áfram fá skýrsluhald á pappír: Vinsamlegast hafi samband við Önnu Guðrúnu.

· Skýrsluhaldsfulltrúi WorldFengs: Anna Guðrún Grétarsdóttir, beinn sími: 563-0376, agg@bondi.is

Tvær leiðir eru til að koma upplýsingum um sæddar ær til  BV

Öllum upplýsingum um sæddar ær þarf að koma til skila til skrifstofu BV fyrir áramót. 

Aldrei er rukkað fyrir minna en 70% af pöntuðu sæði. Ef upplýsingum um sæddar ær er ekki skilað fyrir áramót reiknast 10% álag á verð sæðisskammts. 
Búfjáreftirlit
Fyrir Alþingi hefur verið lagt frumvarp um breytingar á lögum um búfjárhald þar sem gert er ráð fyrir að forðagæsla færist yfir til Matvælastofnunnar frá sveitarfélögunum. Búnaðarsamtök Vesturlands hafa annast forðagæslu fyrir sveitarfélög á Vesturlandi  og munu gera það áfram þar til annað verður ákveðið.

Forðagæsluskýrslur

Frestur til að skila forðagæsluskýrslum er nú runninn út. Búfjáreftirlitsmönnum er skylt að heimsækja þá aðila sem ekki skila forðagæsluskýrslu á réttum tíma og er sú heimsókn á kostnað umráðamanns búfjár. Örfáir aðilar hafa ekki komið skýrslum sínum til skila og viljum við hvetja þá til að hafa samband við skrifstofu BV sem allra fyrst. 
Skil á brúsum og glösum

Við viljum minna kaupendur hrútasæðis á að skila sem fyrst inn brúsum og glösum. Skila má brúsum á hrútastöðina til kl. 15, á skrifstofu BV til kl. 16.00.  Einnig er  hægt er að skilja eftir brúsa á bensínstöð Olís í Borgarnesi. Olís er opið allan sólarhringinn. 
Breyting á leiðbeiningarþjónustu í landbúnaði
Um áramót tekur gildi breyting á leiðbeiningarþjónustu landbúnaðarins á þann veg að leiðbeiningarþjónusta búnaðarsambandanna og Bændasamtaka Íslands sameinast í eitt félag sem ná mun yfir allt landið.

Núverandi ráðunautar Búnaðarsamtaka Vesturlands fara allir yfir til nýju leiðbeiningarmiðstöðvarinnar, einnig hluti af öðru starfsfólki BV. Þessi breyting á að efla leiðbeiningarþjónustuna og gera hana markvissari og sérhæfðari. Bændur og aðrir sem nýta sér leiðbeiningarþjónustu búnaðarsambandanna munu þá hafa aðgang að öllum ráðunautum á landinu. Núverandi ráðunautar Búnaðarsamtaka Vesturlands munu hafa starfsaðstöðu áfram á Hvanneyri og verður hægt að hafa samband við þá í síma 437 1215 þar til annað verður auglýst.

Búnaðarsamtök Vesturlands verða áfram með starfsemi, þar má nefna kúasæðingar, rekstur sauðfjársæðingarstöðvar, bændabókhald, úttektir jarðabóta, túnkortagerð, úttektir vegna styrkja hjá Framleiðnisjóði og ýmsar aðrar úttektir. 

Nánari upplýsingar munu birtast á heimasíðu BV og í fréttabréfi eftir áramót. Við hvetjum bændur til að hafa samband við skrifstofu BV ef óskað er frekari upplýsinga.

